
Buka semula

IPT perlu

ambil kira
keluhan siswa ;

Pada 1 Julai lalu, Menteri Kanan
(Keselamatan), Datuk Seri Ismail
Sabri Yaakob, mengeluarkan ke-
nyataan bahawa Mesyuarat Khas
bersetuju membuka semula ins-
titusi pengajian tinggi (IPT) ke-
pada pelajar tempatan dan anta-
rabangsa.

Beliau turut menambah pem
bukaan IPT berserta prosedur
operasi standard (SOP) akan di-
umumkan Kementerian Pengaji-
-an Tinggi (KPT) pada masa ter-
dekat.

Dengan pengumuman itu, ra-
ta-rata penuntut menarik nafas
lega kerana kesukaran belajar di
rumah berakhir tidak lama lagi.

Majoriti penuntut ingin pulang
ke kampus untuk melanjutkan pe-
ngajian berbanding meneruskan
pemhelajaran secara maya di ke-
diaman masing-masing. Selama
lebih kurang tiga bulan ini, me-
reka mengalami pembelajaran se-
cara maya dan berasakan langkah
ini tidak begitu efektif.

Sebilangan pelajar berasakan
belajar di rumah tidak memberi-
kan suasana untuk belajar, tetapi
lebih kepada suasana untuk be-
rehat. Dengan tanggapan sebegi-
tu, ia menyebabkan pelajar tidak

dapat memberikan fokus sepe-
nuhnya terhadap pelajaran me-
reka.

Bahkan, ada yang menyertai ke-

las secara mayva ini di atas katil

yang kita semua tahu sebagai tem-
pat untuk berehat.

Pensyarah Juga ‘berasakan ke-
kangan mengajar secara maya ke-
rana tidak dapat berinteraksi se-

cara terus dengan pelajar. ‘Ka-

dang-kadang masalah capaian in-
ternet juga menjadi penghalang
buat mereka untuk menyampai-
kan ilmu.

Dengan pembukaan IPT tidak
lama lagi, pelajar dan pensyarah
dapat meneruskan proses penga-
jaran dan pembelajaran (PdP) se-
cara lebih efektif.

Pengumuman ini turut mem-
berikan nafas lega serta sinar ke-
pada pelajar yang mana bidang
mereka memerlukan amali di
makmal dan sebagainya. Selama
tiga bulan belajar secara maya,
proses amali turut tidak keting-
galan dilaksanakan secara maya.

Pelajar berasakan tidak dapat
pengalaman sebenar serta input
jelas dengan hanya melakukan-
nya di depan skrin komputer.

Tidak lupa juga, ada segelintir

Pelajar IPT diarah ﬂulaug ke rumah keluarga pada Mac lalu ketika kerajaan melaksanakan Perintah Kawalan

Pergerakun di seluruh negara.

pelajar tidak bersemangat mene-
ruskan pelajaran secara maya dan
berharap semester ini akan ber-
akhir segera.

Mereka hilang minat kerana ba-
nyak kekangan periu dihadapi se-
perti masalah capaian internet,
masalah ketika proses PdP dan

sebagainya. Mereka seperti acuh

tidak acuh serta mengambil pen-
dekatan untuk bersikap sambil
lewa terhadap tugasan diberikan.

Dengan alasan ini, majoriti pe-
nuntut IPT ingin dan berharap
pembukaan IPT akan dilakukan
dalam tempoh terdekat. Tetapi,
jika kita telusuri di laman sosial
terutama Twitter, terdapat sege-
lintir penuntut yang melahirkan
rasa kurang senang dengan pe-
ngumuman itu.

Mereka menyatakan tindakan
kerajaan amnya dan KPT khasnya
yang tidak Konsisten dengan da-
sar dikeluarkan bakal menyusah-
kan banyak pihak. Pada awal ke-
banyakan IPT mengeluarkan ke-
nyataan bahawa penuntut bakal
menghadapi pembelajaran secara
maya di rumah sehingga akhir
tahun ini.

Dalam kenyataan itu turut me-
nyatakan universiti akan dibuka

semula paling awal Januari de-
pan. Dengan kenyataan sebegitu,
penuntut yang menyewa rumah di
sekitar kawasan universiti mela-
kukan pembatalan kontrak de-
ngan pihak tuan rumah.

Jika, pembukaan universiti di-
laksanakan dalam tempoh terde-
kat, maka segelintir pelajar meng
hadapi masalah dari.segi pengL
napan. Mereka perlu mencari se
mula tempat tinggal ataupun ru
mah sewa di sekitar kampus.

Tidak kurang .juga, pelajar
menghabiskan wang mereka ba-
ru-baru ini kerana perlu kembali
ke kampus untuk mengosongkan
bilik mereka di asrama. Jika ting-
gal berdekatan kampus, mungkin

tidak rasa bebanan itu, namun

jika pelajar dari Sabah dan Sa-
rawak, maka perkara ini amat
membebankan.

Jika pembukaan dilakukan da-
lam tempoh kurang sebulan, ma-
ka mereka perlu mengeluarkan
sejumlah wang yang banyak un-
tuk pulang ke kampus.

Pihak IPT perlu memberikan
ruang masa untuk penuntut
menstabilkan kembali kewangan
mereka.

Dengan hujah di atas, saya se-

cara peribadi menyokong tinda-
kan pihak KPT untuk membuka
kembali IPT di seluruh Malaysia.
Jika anak kecil berusia setahun
jagung dapat meneruskan pem-
belajaran secara terus, mengapa
penuntut IPT yang rata-rata be-
rusia 18 tahun ke atas tidak dapat
diberikan kelonggaran itu.
Namun, pihak berwajib perlu
mendengar rintihan serta kelu-
han diutarakan penuntut ini. Pi-
hak KPT perlu merangka alter-
natif terbaik untuk membantu pe-
lajar yang menghadapi masalah.
Diharapkan juga pihak KPT ti-
dak menukar dasar dan menge-
luarkan kenyataan saat akhir se-
cara terburu-buru kerana perkara
ini akan mendatangkan banyak
masalah kepada pelbagai pihak.
Tidak lupa juga, isu pengura-

. ngan yuran perlu diselesaikan se-

gera Kerana semester baharu ba-
kal bermula tidak lama lagi. Tem-
poh paling tepat untuk membuka
kembali TPT adalah ketika semes-
ter baharu bermula, laltu sekltar
Oktober.

